
Raan eo Enaj Jejjet Kūtien: Oktoba 2, 2020 

Melele in Kajinet an Aoleben State eo ñan Bar Bellok – 
Droulul ko an Ikkure ko rej Kōmman Inabōj 

Maroñ eo: Wōtar jen Ra In Loloorjake Nōmba 20-27, ORS 433.441, ORS 433.443, ORS 431A.010 

Ekkar ñan: Melele in kajinet in ej jerbal ñan Droulul in Ikkure ko Rej Kōmman Inabōj. Juon droulul 
in ikkure inabōj ej juon droulul ej lelok makūtkūt ko inabōj ñan droulul in armij, ekoba bōtab ejab 
jemlok wōt ñan makūtkūt ko einwōt hiking, backpacking, alwōj bao, spelunking, bajikol ilo tol, tallōñ 
dekā, snowshoeing, tallōñ aij im agritourism (alwōj atake). 

Kabin: Ñan joñan an melele in kajinet in aikuj loor kin jet kakien ko, enaj mennin kabin einwōt 
kōjejjet ilo Wōtar jen Ra In Loloorjake 20-27, ioon 26. 

Kōmelele ko: Kin wūnin melele in kajinet in, kōmelele ko laajrak rekkar: 

 Melelein “ikkure kōkebaak aoleben” ikkure ko reaikuj ak emaroñ lab joñan an riikkure ro 
kebaak doon, im ekoba bōtab ejab bōjrak wōt ñan Football, Rugby, Wrestling, 
Cheerleading, Basketball, Hockey, Tuuj, Water Polo, Lacrosse an Emaan. 

 “Ikkure ko edrik im ebwe joñan an riikkure kebaak doon” ekoba bōtab ejab bōjrak wōt 
ñan Softball, Baseball (iakiu), Soccer, Volleyball, Lacrosse an Kōrā, Flag Football. 

 “Ikkure ko rikkure ro rejab kebaak enbwin doon” ekoba bōtab ejab bōjrak wōt kin ikkure 
ko einwōt Tennis, Swimming (Aō), Golf, Cross-Country, Track and Field (Ettōr), cheer 
im tuuj jen tōrerein jikin ikkure/ejellok kebaak. 

Droulul ko ñan ikkure inabōj rej aikuj in:   

 Etale im kōjejjet kūtien Melele in Kajinet an Jikin Jerbal ko. 

 Mokta jen bar bellok elikin ikkiil aitoklok, loloorjake ke aolep melaj park im mōko imweir 
rebojak ñan kōmadmōd im aoleben equipment eo ej bed wōt, ekkar ñan jabdrewōt 
manual in kejbaroke im madmōd ko im laajrakin madmōd ko rekkā. 

 Kamo droulul ko (jarin 10 ak eiietlok armij me rekar tōkeaktok ñan juon jikin ibben doon) 
jen kakobaba ilo jikin baak ko iomwin tōre ko rettolok jen ebwe wōt ñan ebbōk/bōktok 
mweiuk im delōñ diwōj jen wa ko.   

 Kabin elab aorōkin loloorjake ke ejab driklok jen jiljino (6) ne enbwin ikōtaan droulul ko 
(juon jarin armij me elōñ 10 ak iietlok armij me rekar tōkeaktok ñan juon jikin ibben 
doon) ioon ial in hiking, barijet im waan bwil kin kōjjelā ko im jelālokjen.  

 Loloorjak aer loor Melele in Kajinet eo an OHA ikijen Kakobaba. 

 Loloorjak an armij maroñ ettolok jen doon ejab driklok jen jiljino (6) ne ikōtaan armij ro 
jen droulul ko reoktak ilo jikin ikkure ko inabōj, koba splash pad ko.  

 Rōjañe an armij kwal beir ñan kōjerbal iloan im ibelakin jikin ikkure inabōj eo, koba 
splash pad ko. Elōñ tokjen kein manman kij in bā ioon bā ko rerreo. Droulul ko ñan 
ikkure inabōj remaroñ kōmman bwe en wōr kein manman kij ilo bā (60-95% kobban 
arkool) ñan armij ro me rej kōjerbale jikin ikkure inabōj.  

 Kilōk book in ikkure me elōñ kobban bokbok kinke remo ilo tōre in.  

 Kamo ikkure ko elab an rikkure ro kebaak enbwinnin doon.   

 Kanooj in karreo imōn kōbojak ejab driklok jen ruo alen ilo juon raan im, ñan joñan eo 
emaroñ, loloorjak an wōr kein karreo (joob, toilet beba, kein manman kij in bā) ilo 
aoleben kajojo raan. Imōn kōbojak ko reban karreoiki ruo alen ilo juon raan ren kilōk wōt 
ak ren kajutak juon kōjjelā me ej kwalok ke rejab maroñ karreoiki imōn kōbojak eo ruo 
alen ilo juon raan. 

 En ekkutkut aer karreo im jolok tōrañ jen jikin jerbal, ijoko me elab ito-itak, im ioon men 
ko ekkā jibwe ijoko an lobelej im rejab an lobelej ilo baak ko im jikin ko. 

 Kajutak kōjjelā ko realikkar (elōñ ilo healthoregon.org/coronavirus) rej kōlaajrak kakōlle 
ko an COVID-19, im kajjitūkin rijerbal, rijibañ im rilolok ro im elōñ kakōlle ko ibbeir bwe 
ren bed wōt ilo mōko imweir im wōn eo ren kebaak ñe reaikuj bōk jibañ. 

 Loloorjake bwe jabdrewōt jikin kin aolep einwōt tebōl in picnic rejab bed iomwin 
mōko/shelter ko, shelter in kōjerbal-raan, im mōko bellok ñan lobelej karōk ilo juon 
wewein bwe en wōr ejab driklok jen jiljino (6) ne ettolok ikōtaan droulul ko (jea, benij, im 
tebōl ko). Kajutak kōjellā ko realikar ñan kabin aikuj kōttolok doon ñan rilolok ro an 
droulul ko reoktak. 

 Etale im kōjejjet kūtien Melele in Kajinet an Aolepan State eo ikijen Kein Kalbubu Iturin 
Māj einwōt an Jikin Taktō, Kein Kalbubu Iturin Māj, Kein Bōbrae Iturin Māj. 

Ñan joñan emaroñ, obij in kōmmālmel inabōj ren, ak rejab aikuj in:   

 Lōmnak aṃ kilōk jikin baak ko ukoktak ñan jibañ ejab driklok jen jiljino (6) ne ettolok 
ikōtaan droulul ko. 

 Lōmnaki aṃ bellok ial jidrikdrik droulul ko ilo ial-wōt-juon ñan kadriklok an ri-hiker ro 
kebaak im ekkeitaak doon. Jitōñe ial-etetal juon-wōt-ial ñan mennin alwōj ñe ekkar. 

 Rōjañ armij in lobelej ro bwe ren lolok baak im jikin ikkure ko ilo ien ejab lab kōjerbal 
einwōt emōj an mānija ro an baak im ikkure kaalikkar im kwalok. 

 Rōjañ armij in lobelej ñan lolok baak im jikin ikkure ko rebaak mōko imweir, jolok aer ito-
itak ilo lukkuun boñ im kadriklok ito-itak inabōjin kaju jikier kin ikkure. Elabtata kauwe 
armij in lobelej ro bwe ren jab ito-itak inabōjin jikier elañe rej jokwe ilo juon jikin me elab 
wōran keej in COVID-19 emōj ripooti bwe armij rej positive kin COVID-19 ak ejjelok 
kakōlle ibbeir ren jab bōk kij eo ñan iloan juon jikin im eiietlok keej ko ie. 

 Lōmnaki aṃ naj kōbellok jikin kaam bijnej, an jikin kwelok, an county, im an kien iolab 
elañe remaroñ loloorjake kakien ko ikijen kōttolok kin enbwin. Oregon State Baak ko 
renaaj bōlen kōmmane juon aer make bebe ikijen kōbellok jikin kaam in state ko ekkar 

https://sharedsystems.dhsoha.state.or.us/DHSForms/Served/l332351G.pdf
http://healthoregon.org/covidguidance
https://govstatus.egov.com/OR-OHA-COVID-19
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf

ñan aer bojak, maroñ in debij kakien ko ikijen kōttolok kin enbwin im aer kenono ibben 
Governor eo. 

 Lōmnaki aṃ kōbellok state baak ko elañe remaroñ loloorjake kakien ko ikijen kōttolok 
kin enbwin. 

 Rōjañ rilolok ro bwe ren bōktok kijeer make, aer make nien aebōj im mweiien karreo 
(koba kein manman kij ilo bā), im bareinwōt bōklok aer make kwōbej ibbeir ñe remoot. 

 Rōjañ armij in lobelej ro bwe ren ikkure ibben ro uwaan kapijukunen eo aer make im 
ejab ibben armij ro rebar jelā kajjier. 

 Rōjañ armij in lobelej bwe ren ikkure im kejbarok im kabōjrak aer ito-itak ñan ak ikkure 
iloan jikin ko im ebin aer loloorjak kōttolok doon ejab driklok jen jiljino (6) ne jen ro jet im 
rejab uaan droulul eo aer. 

 Likūti ri-jerbal ro ñan lale kakien ko ikijen kōttolok kin enbwin, loloorjake ke jar ko rejab 
lōñlok jen 10 armij, im katakin im rōjañe rilolok ro bwe ren jibañ ad loore. 

 Kōmman jikin kwal bā ak kein manman kij ilo bā ijoko rekkā einwōt jikin picnic, imōn 
shelter in raan, im mōko rebellok ñan armij in lobelej ro. 

 Lōmnaki aṃ likūti kein bōbrae kōmman jen būlajtiik ak kilaj imaan ri-cashier ro ak 
counter ko ilo jikin rilotok ro, ak ijoko jet im eabañlok aer loloorjak bwe ren ettolok jiljino 
(6) ne enbwin ikōtaan rijerbal ro, rijibañ ro im rilolok ro. 

Elōñlok melele in kajiniet ko ñan rikōmadmōd ro an ro rej uwe ilo hay 
(hayride ko) 

Rikōmadmōd ro an hayride ro rej aikujin: 

 Kōmman mennin aikuj bwe ro rej uwe im kattōr hayride ro ren ekōnak juon ken kalbubu 
iturin māj einwōt an jikin taktō, kein kalbubu ak kein bōbrae iturin māj aoleb ien. 

 Kamo an lōñlok jen juon droulul ej uwe ilo juon wa ilo juon ien.  

 Kōmman mennin aikuj bwe riuwe ro rej jijet ilo juon wewein eo ej loloorjak an jab driklok 
jen jiljino (6) ne in aer ettolok jen rikattōr eo. 

 Kamo an riuwe ro uwe ilo juon wa ibben rikattōr eo.  

 Loloorjak emōj an aoleb armij ro ilo juon droulul to mokta jen an juon bar droulul uwe. 

 Manman kij ilo jikin jibwe ko iloan wa eo einwōt kein ejob ko ikōtaan kajojo ien uwe. 

 Kamo an armij kakobaba ilo jikin deloñ im diwōj ilo jikin hayride eo ñan loloorjak an jab 
driklok jen jiljino (6) ne ikōtaan droulul in armij ro rej bed ilo lain. 

Melele in kajiniet ko relablok ñan rikōmadmōd ro an corn maze ko 

Rikōmadmōd ro an corn maze ko rej aikuj: 

 Kōmman mennin aikuj an armij ro rej bōk kwōnaer ekōnak kein kalbubu im kein bōbrae 
iturin māj aoleb ien. 

 Kadriklok joñan wōran armij rej deloñe maze eo ñan loloorjak aer loor aikuj eo bwe en 
jab driklok jen jiljino (6) ne ikōtaan kajojo droulul ko ilo aoleb ien. 

 Kōjejjet kūtien aṃ karōke ien deloñe maze eo ñan loloorjak joñan wōran armij eo 
elabtata im en jab driklok jen jiljino (6) ne ikōtaan kajojo droulul in armij aoleb ien. 

 Kamo an armij kakobaba ilo jikin deloñ im diwōj eo an maze eo. 

 Loloorjak an juon wōt ial in etetal ilo maze eo, ilo an ejellok ial ko rebōjrak ñan kadriklok 
an droulul in armij ro kebaak doon, ijellokun ñe juon wōt armij ak juon wōt droulul 
emelim aer deloñe maze eo ilo juon ien, im ejellok bar armij ak droulul emelim aer deloñ 
mae ien armij eo ak droulul eo juon emōj an diwōj.  

 Lelok jikin kwal bā ak kein manman kij in ba (60-95% arkool kobban) ilo jikin deloñ im 
diwōj eo an maze eo. 

 

Kein jibañ ko jet: 

 Kōjellā im bija ko kwōmaroñ kajutak 

 Melele in Kajinet an Aoleben State eo kin Kein Kalbubu Māj einwōt an Jikin Taktō, Kein 
Kalbubu Iturin Māj, Kein Bōbrae Iturin Māj 

 Melele in Kajinet an OHA ñan Aolep Jikin Jerbal 

 Melele in Kajinet an CDC ñan Rilelok ro an Baak im Imōn Ikkure ko 

 

Maroñ loe beba in: Ñan armij ro im elōñ aer utamwe ak armij ro im rejelā juon bar kajin im 
ejab Kajin Belle, OHA emaroñ lelok melele ko ilo wewein ko jet einwōt ukok ko, jeje kileb, ak 
jeje ko an ribilo. Kebaak Jikin Melele in Ejmour eo ilo 1-971-673-2411, 711 TTY ak 
COVID19.LanguageAccess@dhsoha.state.or.us.  
 

http://healthoregon.org/covidguidance
http://healthoregon.org/covidguidance
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332342C.pdf
https://www.cdc.gov/coronavirus/2019-ncov/community/parks-rec/park-administrators.html
mailto:COVID19.LanguageAccess@dhsoha.state.or.us

